
1 YFIRLIT 

Sveitarstjórn Skútustaðahrepps áformar breytingu á Aðalskipulagi Skútustaðahrepps 2011-2023 
þannig að gert verði ráð fyrir skólphreinsistöð við Sniðilsveg vestan Múlavegar í Reykjahlíð. Svæðið 

er í gildandi aðalskipulagi skilgreint sem athafnasvæði og er deiliskipulag frá 2014 í samræmi við 

það. Breytingin felst í því að vestasta hluta athafnasvæðis 117-A verður breytt í iðnaðarsvæði. 
Jafnframt verður deiliskipulagi breytt og ný iðnaðarlóð skilgreind við Sniðilsveg. 

Með framlagningu og kynningu skipulags- og matslýsingar í upphafi verks er umsagnaraðilum, 

hagsmunaaðilum og almenningi gefinn kostur á að leggja fram sjónarmið og ábendingar sem að 

gagni gætu komið við gerð skipulagsins áður en gengið verður frá tillögu til afgreiðslu og 
auglýsingar. Jafnframt er óskað samráðs við Skipulagsstofnun um umfang og áherslur við mat á 

umhverfisáhrifum skipulagsins. 

Í lýsingu þessari eru lögð fram drög að breyttu aðalskipulagi og breyttu deiliskipulagi til þess að 
auðvelda almenningi og umsagnaraðilum yfirferð og mat á fyrirhuguðum breytingum á frumstigi 

verksins. 

Eftir að kynningartíma lýsingar lýkur verður breyting á aðalskipulagi tekin til afgreiðslu í 
skipulagsnefnd og sveitarstjórn. Breytingartillagan verður send Skipulagsstofnun til yfirferðar og því 

næst auglýst í samræmi við ákvæði skipulagslaga. Stefnt er að því að auglýsa tillögu að breyttu 

deiliskipulagi samtímis. 

2 ÁHERSLUR SVEITARSTJÓRNAR 

Sveitarstjórn Skútustaðahrepps og rekstaraðilar á svæðinu hafa þá framtíðarsýn að þeir verði til 

fyrirmyndar í fráveitumálum til að lágmarka áhrif mannsins á lífríkið í Mývatni.  

Í stefnu Aðalskipulags Skútustaðahrepps 2011-2023 eru eftirfarandi markmið: 

Umhverfismál, náttúruvernd og tengsl við sögu og söguminjar skulu höfð að leiðarljósi 

við skipulag og uppbyggingu byggðar og atvinnu lífs.  

¶ Kappkosta skal að atvinnustarfsemi og mannvirkjagerð hafi ekki í för með sér óafturkræfar 

breytingar sem í framtíðinni rýri sérstöðu og gildi Mývatnssveitar fyrir óvenju litskrúðugt 

og fjölbreytt lífríki, landslag og jarðmyndanir. 

¶ Fráveitumálum verði hagað í samræmi við ákvæði reglugerða þannig að ekki verði hætta á 

umhverfismengun. 

3 FORSENDUR 

3.1 TILEFNI OG TILGANGUR SKIPULAGSBREYTINGARINNAR  

Samkvæmt 24. grein reglugerðar númer 665/2012 um verndun Mývatns og Laxár skal skólp á 

vatnasviði Mývatns og Laxár hreinsað með ítarlegri hreinsun en tveggja þrepa, í samræmi við 

reglugerð númer 798/1999 um fráveitur og skólp (með breytingu númer 450/2009). 

Í því felst að hreinsunin skal uppfylla kröfur um líffræðilega súrefnisþörf, efnafræðilega súrefnisþörf 

og heildarmagn svifagna sem settar eru fram í 1. töflu I. viðauka D í reglugerðinni um fráveitur og 

skólp, og einnig kröfur um heildarstyrk næringarefna sem settar eru fram í fylgiskjali 4 við sömu 
reglugerð. 

Kröfum um heildarmagn svifagna má ná fram með fellingu í felliþróm eða sambærilegum aðferðum. 

Kröfum um súrefnisþörf og heildarstyrk köfnunarefnis má ná fram með líffræðilegum hreinsivirkjum 
sem tryggja fullnægjandi nítrun og afnítrun, eða sambærilegum aðferðum. Kröfum um heildarstyrk 

fosfórs má ná fram með fosfórfellingu með fosfórfelliefnum eða sambærilegum aðferðum. 

3.2 STAÐHÆTTIR OG AÐGENGI 

Fyrirhugað hreinsivirki verður á nýrri athafnalóð innan svæðis sem nú er afmarkað sem athafnasvæði 

í aðalskipulagi en verður iðnaðarsvæði með breytingu þessari. Svæðið er á hrauni sem er gróið lyngi, 
fjalldrapa og stökum birki- og víðirunnum (fjalldrapamóavist og víðikjarrvist skv. vistgerðakorti 

Náttúrufræðistofnunar Íslands). Birki er í örum vexti á svæðinu. Landið er flatt en norðan og vestan 

lóðarinnar er gróin lægð eða jarðfall. Þess hefur verið gætt að byggð fari ekki fram á brúnir 

lægðarinnar þannig að hún verði áfram ósnert.  

Nokkrar byggingar eru á athafnasvæðinu við Múlaveg austan fyrirhugaðrar hreinsistöðvar. Umhverfi 

þeirra er ófrágengið með ógirtum geymslusvæðum þar sem vélar, bílar og gámar eru áberandi. Í 

deiliskipulagi er miðað við að jarðvegsmön muni loka á innsýn á athafnasvæðið frá þjóðvegi. 

Aðkoma að lóðinni verður um Sniðilsveg, sem er botnlangi til vesturs frá Múlavegi. 

 
1. Mynd Skipulagssvæðið. Horft til norðurs frá þjóðvegi 

 
2. Mynd Skipulagssvæðið. Horft til vesturs eftir þjóðvegi. 

3. Mynd Gróðurfar skammt norðan fyrirhugaðs svæðis fyrir hreinsistöð. Horft til austurs að athafnalóðum við 

Múlaveg. 

3.3 GILDANDI SKIPULAGSÁÆTLANIR 

3.3.1 AÐALSKIPULAG 

Aðalskipulag Skútustaðahrepps 2011-2023 var staðfest 18. apríl 2013. 

Um um athafnasvæði 117-A gilda eftirfarandi sérákvæði (kafli 4.10): 

Nr. Stærð  Svæði Lýsing Skipulagsákvæði 

117- A 1,4 Austast í þéttbýli 
Reykjahlíðar norðan 

þjóðvegar nr.1 

Byggt að hluta. Deiliskipulag 

liggur ekki fyrir  

Hámarksnýtingarhlutfall, N: 
0,5. Uppbygging skv. 

deiliskipulagi 

3.3.2 DEILISKIPULAG 

Í gildi er deiliskipulag þéttbýlis í Reykjahlíð sem samþykkt var 10. desember 2014. Breyta þarf 

deiliskipulaginu með því að bæta við iðnaðarlóð vestan þeirra athafnalóða, sem þar eru skilgreindar. Í 
gildandi deiliskipulagi er ekki farið út í mörk landnotkunarreits aðalskipulagsins en það verður gert 

með breytingu þessari. 

3.4 TENGSL VIÐ AÐRAR ÁÆTLANIR 

LANDSSKIPULAGSSTEFNA 

Í Landsskipulagsstefnu Íslands 2015-2026 er sett fram stefna um skipulagsgerð sveitarfélaga. 
Uppbygging fráveitukerfa í Mývatnssveit styður við eftirtalin markmið stefnunnar: 

2.2.2 Náttúra, menningararfur og heilnæmt umhverfi. 

Við skipulagsgerð sveitarfélaga verði leitast við að varðveita náttúru- og menningargæði 

sem hafa staðbundið, eða víðtækara, gildi út frá sögu, náttúrufari eða menningu. Það getur 

m.a. falist í stefnu um vistheimt og verndun og eflingu gróðurs og jarðvegs. Jafnframt verði 

gætt að álagi á vatn og vatnsvernd. Landslagsgreining og vistgerðaflokkun ásamt áætlunum 
um uppgræðslu lands og vatnaáætlun verði lagðar til grundvallar skipulagsákvörðunum. 

3.3.2 Heilnæmt umhverfi. 

Við skipulagsgerð sveitarfélaga verði stuðlað að heilnæmi umhverfis með viðeigandi 
ráðstöfunum varðandi vatnsvernd, vatnsveitu, fráveitu, úrgangsmeðhöndlun, hljóðvist og 

loftgæði. Sérstaklega verði hugað að umhverfisvænum lausnum þar sem það á við, svo sem 

varðandi möguleika til flokkunar og endurvinnslu, sjálfbærar ofanvatnslausnir og aukna 

nýtni við auðlindanotkun. 

LÖG UM VERNDUN MÝVATNS OG LAXÁR Í SUÐUR-ÞINGEYJARSÝSLU (97/2004). 

Svæðið er utan verndarsvæðis Mývatns og Laxár en innan vatnasviðs Mývatns og Laxár sbr. 

fylgiskjal II með lögunum. Um verndun Mývatns og Laxár í Suður-Þingeyjarsýslu gilda lög nr. 
97/2004 dagsett 9. júní. Þar segir m.a. í 4. gr.: 

4.gr. Verndun vatnasviðs Mývatns og Laxár.  

Forðast skal að valda spjöllum á vatnasviði Mývatns og Laxár sem raskað gætu vernd 
vatnsins og árinnar samkvæmt ákvæðum laga þessara, sérstaklega gæðum og rennsli 

grunnvatns. 

Sjá vísun í ákvæði reglugerðar nr. 665/2012 í kafla 3.1. 

3.5 FYRIRHUGAÐ UMFANG OG FYRIRKOMULAG MANNVIRKJA 

Skólphreinsimannvirki verða að mestu niðurgrafin og hulin jarðvegi eða möl. Á yfirborði verður hús 
fyrir stjórnbúnað. Hreinsuðu fráveituvatni verður veitt í jörð undir yfirborði. 

Meðferð seyru sem til verður við skólphreinsunina verður í samræmi við reglugerð númer 799/1999 

um meðhöndlun seyru. 

Lóð verður um 2.300 m². Byggingar ofanjarðar verða að öllum líkindum undir 50 m². Að auki verða 
hlerar, brunnlok, loftunarstútar m.m. á yfirborði auk aðkomu og athafnasvæðis við mannvirkin. 

Niðurgrafin mannvirki, þrær og hreinsibúnaður verður um 2-300 m² auk siturbeðs, sem verður um 

200 m². 

Í deiliskipulagi verða sett ákvæði um frágang lóðar og aðlögun að nánasta umhverfi. 

Tæknibúnaður og útfærsla verður ákvörðuð í verkhönnun. Drög að henni þurfa að liggja fyrir við 

frágang tillögu að deiliskipulagi lóðarinnar. 

 

4  FYRIRHUGAÐAR SKIPULAGSBREYTINGAR 

4.1 AÐALSKIPULAG 

Áformað er að skipulagsuppdrætti verði breytt þannig að hluti athafnasvæðis 117-A, sem nú er um 

1,4 ha, verði iðnaðarsvæði, um 0,23 ha. 

4. Mynd Þéttbýlisuppdráttur aðalskipulags Skútustaðahrepps, staðfestur 18. apríl 2013. M.s.br. 

 
5. Mynd Drög að breyttum þéttbýlisuppdrætti. 

Engin breyting verður gerð á almennum texta greinargerðar eða almennum skilmálum. Nýtt svæði, 
128-I verður fært inn í skilmálatöflu í kafla 4.10 Iðnaðarsvæði. Þar verður tillaga að sérstökum 

skilmálum  fyrir svæðið, sem ekki liggja fyrir á þessu stigi. 

4.2 DEILISKIPULAG 

Gerð verður breyting á deiliskipulagi þannig að þar verði afmörkuð lóð fyrir hreinsistöð 

fráveitukerfisins.  

  
6. Mynd Gildandi deiliskipulag 7. Mynd Drög að breyttu deiliskipulagi 

5 MATSLÝSING 

5.1 UMHVERFISMAT ÁÆTLANA 

Deiliskipulagið er háð lögum um umhverfismat áætlana nr. 105/2006 þar sem skipulagið felur í sér 

framkvæmd sem fellur undir lög nr. 106/2000 en slíkt er forsenda fyrir umhverfismati áætlana. 
Skolphreinsivirki frá íbúðarbyggð eða iðnaði með afkastagetu sem svarar til 100 persónueininga eða 

meira á svæðum þar sem losað er í viðkvæman viðtaka eru tilkynningaskyldar til Skipulagsstofnunar, 

sem úrskurðar um það hvort meta þurfi umhverfisáhrif framkvæmdarinnar. Áformuð skolphreinsi-
stöð miðast við 600 persónueiningar. Skilyrðislaus matsskylda á við slíkar stöðvar fyrir 50.000 

persónueiningar eða meira. 

Því verður unnin umhverfisskýrsla með deiliskipulagsáætluninni. ĉ umhverfisskĨrslu skulu vera Ăþær 
upplýsingar sem sanngjarnt er að krefjast að teknu tilliti til þeirrar þekkingar sem er til staðar, 

þekktra matsaðferða, efnis og nákvæmni áætlunarinnar og stöðu áætlunarinnar í stigskiptri 

áætlanagerð.ñ1 

Í umhverfisskýrslu skal koma fram eftir því sem við á (6. gr. laga nr. 105/2006): 

a. yfirlit  yfir efni og helstu stefnumið viðkomandi áætlunar og tengsl hennar við aðra 

áætlanagerð,  

b. lýsing á þeim þáttum í umhverfinu sem skipta máli varðandi efni og landfræðilegt umfang 

áætlunarinnar og umfjöllun um líklega þróun þess án framfylgdar viðkomandi áætlunar,  

c. lýsing á þeim umhverfisþáttum sem líklegt er að verði fyrir verulegum áhrifum af 

framkvæmd áætlunarinnar,  

d. lýsing á umhverfisvandamálum sem varða áætlunina, sérstaklega sem varða svæði sem hafa 

sérstakt náttúruverndargildi,  

e. upplýsingar um umhverfisverndarmarkmið  sem stjórnvöld hafa samþykkt og varða 

áætlunina og umfjöllun um hvernig tekið hefur verið tillit til þeirra og annarra 
umhverfissjónarmiða við gerð áætlunarinnar,  

f. skilgreining, lýsing og mat á líklegum verulegum umhverfisáhrifum  af framkvæmd 

áætlunarinnar og raunhæfra valkosta við áætlunina, að teknu tilliti til markmiða með gerð 

áætlunarinnar og landfræðilegs umfangs hennar,  

g. upplýsingar um aðgerðir sem eru fyrirhugaðar til að koma í veg fyrir, draga úr eða vega upp 

á móti verulegum neikvæðum umhverfisáhrifum af framkvæmd áætlunarinnar,  

h. yfirlit yfir ástæður þess að kostirnir , sem um er að ræða, voru valdir  og lýsing á því hvernig 

matið fór fram, þ.m.t. um erfiðleika, svo sem tæknilega erfiðleika og skort á upplýsingum 
eða þekkingu við að taka saman þær upplýsingar sem krafist var,  

i. hvernig hagað skuli vöktun vegna líklegra verulegra umhverfisáhrifa af framkvæmd 
áætlunar komi hún eða einstakir þættir hennar til framkvæmda,  

j.  samantekt stafliða aïi. 

Unnið er að áætlun um umbætur á fráveitumálum í þéttbýli Skútustaðahrepps, þ.e. í Reykjahlíð, 

Skútustöðum og Vogum (Vogar eru ekki skilgreindir sem þéttbýli í aðalskipulagi en þar er það þétt 

byggð að forsendur eru líklega fyrir sameiginlegri fráveitu með hreinsun). Tilgangur umbóta og 
uppbyggingar er að lágmarka áhrif mannsins á lífríki Mývatns. Uppbyggingin felur í sér mannvirki, 

sem að mestu verða neðanjarðar og þar sem því verður við komið munu lagnir fylgja vegum og 

stígum. Hreinsistöðvar verða í öllum tilvikum ný mannvirki á þar til skilgreindum lóðum. Útfærsla 
veitukerfa og hreinsistöðva liggur ekki fyrir á þessu stigi.   

 

                                                   

1 Lögum um umhverfismat áætlana nr. 105/200g, 6. gr. 

Aðalskipulagsbreyting þessi tekur einungis til einnar lóðar inni á landnotkunarreit sem þegar hefur 
verið afmarkaður og skilgreindur í aðalskipulagi. Áhrifamat mun annars vegar taka til sjónrænna 

áhrifa og hins vegar til áhrifa af starfsemi á lóðinni. Breytingin gefur ekki tilefni til þess að meta áhrif 

heildaruppbyggingar fráveitukerfisins en Skipulagsstofnun mun síðar úrskurða um það hvort meta 

skuli áhrif hennar á umhverfið skv. lögum um mat á umhverfisáhrifum. 

Staðarval hreinsistöðvar byggist annars vegar á því hvaða aðgang sveitarfélagið hefur að landi og 

lóðum, en allt land í Reykjahlíð er eignarland. Umrætt svæði er á landi sem sveitarfélagið hefur á 

leigu auk þess sem það er í nokkurri fjarlægð frá vatninu efst í byggðinni. Í frumhönnun kerfisins er 
miðað við þessa staðsetningu þar sem ekki töldust liggja fyrir aðrir raunhæfir kostir. 

Við vinnslu deiliskipulagsins verða skoðuð áhrif á umhverfisþættina sem eru í töflunni að neðan og 

þeir metnir í samræmi við stefnuskjöl og viðmið m.a. í samræmi við gr. 5.4.1. í skipulagsreglugerð 

nr. 90/2013. Umhverfismatið verður unnið út frá fyrirliggjandi gögnum og mun taka til þeirra þátta 
sem sanngjarnt er að miða við út frá viðfangsefni og umfangi breytingarinnar sbr. liði a-j í  6. grein 

laga um umhverfismat áætlana. 

Umhverfisþáttur  Matsspurningar  Drög að svari 

Vatnsgæði  Mun fráveita á svæðinu hafa áhrif á 

vatnsgæði Mývatns? 

Verður svarað í umhverfisskýrslu vegna fram-

kvæmdar. Megintilgangur verkefnisins í heild 

er að minnka neikvæð áhrif á vatnsgæði 

Mývatns. 

Ásýnd   Mun áætlunin hafa veruleg áhrif á 

ásýnd svæðisins?  

Mannvirki ofanjarðar eru umfangslítil > 

óveruleg áhrif. 

Jarðmyndanir  Mun áætlunin fela í sér áhrif á 

jarðmyndandir sem njóta verndar eða 

þykja sérstæðar?  

Lóðin er á eldhrauni en þau njóta sérstakrar 

verndar skv. 61. gr. laga um náttúruvernd. 

Hvorki friðlýst svæði né svæði á 

náttúruminjaskrá eru innan skipulagssvæðis. 

Menningarminjar  Mun áætlunin hafa áhrifa á 

fornminjar? 

Enginn skráður minjastaður er á svæðinu.  

Útivist og 

ferðamennska  

Mun áætlunin hafa áhrif á útivist og 

ferðamennsku á svæðinu?  

Lóðin verður á jaðri opins svæðis, sem nýtist 
nágrönnum sem útivistarsvæði. Lóðin sjálf 

hefur hvorki almennt gildi sem útivistarsvæði 

né aðdráttarafl fyrir ferðamenn. 

 

Einnig má setja einfalt áhrifamat upp á eftirfarandi hátt. 

Áhrifavaldur  Áhrif  Áhrifamat, viðmið, hugsanleg mótvægisaðgerð 

Mannvirki á lóð Ásýnd frá nærliggjandi byggð 

Ásýnd frá þjóðvegi 

¶ Huglægt mat? 

¶ Ákvæði um jarðvegsmön meðfram þjóðvegi? 

¶ Ákvæði í deiliskipulagi um gæði bygginga, þ.e. 

um útlit, form og frágang 

¶ Girðing? 

Starfsemi á lóð Afurðir: Seyra og fráveituvatn 

Umferð 

¶ Áhrif á loftgæði í nágrenni, umhverfismat 

framkvæmdar? 

¶ Förgun seyru verður skv. ákvæðum reglugerða 

¶ Ákvörðun um fráveitu, siturbeð, niðurdæling, 

annað? 

¶ Reglugerð nr. 665/2012 um verndun Mývatns og 

Laxár í Suður-Þingeyjarsýslu. 

¶ Reglugerð nr. 798/1999 um fráveitur og skólp 

(með breytingu númer 450/2009)  

¶ Reglugerð nr. 799/1999 um meðhöndlun seyru 

6 KYNNING OG SKIPULAGSFERLI 

6.1 KYNNING OG SAMRÁÐ 

Skipulags- og matslýsing verður kynnt með auglýsingum í blöðum og dreifiritum og á vef Skútu-

staðahrepps www.myv.is. frá 6. júlí til  og með 27. júlí 2017.  Lýsingin mun vera aðgengileg á 

vefsíðu sveitarfélagsins og á skrifstofu þess að Hlíðavegi 6, Reykjahlíð. 

Með framlagningu og kynningu  skipulags- og matslýsingar þessarar er umsagnaraðilum, hagsmuna-

aðilum og almenningi gefinn kostur á að leggja fram sjónarmið og ábendingar sem að gagni gætu 
komið við mótun þessarar aðalskipulagsbreytingar og breytingar á deiliskipulagi áður en gengið 

verður frá skipulagstillögum og þær auglýstar. Jafnframt er óskað samráðs við Skipulagsstofnun um 

umfang og áherslur við mat á umhverfisáhrifum skipulagsins. 

Á kynningartíma verður almenningi og umsagnaraðilum gefinn kostur á að koma með ábendingar og 

sjónarmið um fyrirhugaðar breytingar. Þær skulu vera skriflegar og berast í síðasta lagi 27. júlí 2017 

á skrifstofu Skútustaðahrepps, Hlíðavegi 6, 660 Mývatni, eða á netfangið  bjarni@thingeyjarsveit.is.  

6.2 SKIPULAGSFERLI - TÍMAÁÆTLUN 

Eftir að kynningartíma lýsingar lýkur verða unnin drög að skipulagstillögum og þau lögð fyrir 

skipulagsnefnd sem samþykkir að kynna gögnin. Stefnt er að því að halda almennan kynningarfund 
um tillögur að breyttu aðalskipulagi og deiliskipulagi. 

Í framhaldi verða skipulagsgögn fullunnin og sveitarstjórn mun afgreiða tillögurnar til auglýsingar. 

Aðalskipulagsbreytingin verður send Skipulagsstofnun til yfirferðar og því næst auglýst í samræmi 

við ákvæði skipulagslaga. Stefnt er að því að auglýsa tillögu að deiliskipulagsbreytingu samtímis.  
Auglýsingatími og athugasemdafrestur verður 6 vikur. Að því loknu gengur skipulagsnefnd frá 

skipulagstillögum til sveitarstjórnar til samþykktar. Ef athugasemdir gefa tilefni til meiri háttar 

breytinga eða breytinga á grundvallaratriðum skipulagstillagnanna skulu þær auglýstar að nýju. 
Breyting á deiliskipulagi mun ekki öðlast gildi fyrr en aðalskipulagsbreytingin hefur verið staðfest. 

TÍMAÁÆTLUN 

Stefnt er að því að skipulagsbreytingar öðlist gildi fyrir áramót 2017/18. 

Lýsing kynnt Lok júní 

Tillögur að skipulagsbreytingum lagðar fyrir skipulagsnefnd  

Kynningarfundur S. hl. ágúst 

Tillögur afgreiddar í skipulagsnefnd og sveitarstjórn til auglýsingar Lok ágúst 

Yfirferð Skipulagsstofnunar September 

Auglýsing Sept. -  nóv. 

Yfirferð athugasemda  

Afgreiðsla athugasemda í skipulagsnefnd Nóvember 

Samþykkt sveitarstjórnar Nóvember 

Gildistaka Fyrir árslok 

 

http://www.myv.is/
mailto:bjarni@thingeyjarsveit.is

8. Mynd Tímaáætlun  

6.3 UMSAGNARAÐILAR 

¶ Skipulagsstofnun 

¶ Umhverfisstofnun 

¶ Minjastofnun Íslands, minjavörðurinn á Norðausturlandi 

¶ Vegagerðin 

¶ Heilbrigðiseftirlit Norðurlands eystra 

¶ Náttúruverndarnefnd Þingeyinga 

¶ Ramý 

¶ Náttúrufræðistofnun Íslands 

 

Ábendingar, athugasemdir og og sjónarmið skulu vera skrifleg og berast í síðasta lagi 27. júlí 2017 á 

skrifstofu Skútustaðahrepps, Hlíðavegi 6, 660 Mývatni, eða á netfangið  bjarni@thingeyjarsveit.is.  

mailto:bjarni@thingeyjarsveit.is

